Hasan Zahirovi¢ Bosanskohercegovacka drama na ceskoj sceni
DHS 3 (16) (2021), 95-116

DOI 10.51558/2490-3647.2021.6.3.95
UDK 821.163.4(497.6).09-2

Primljeno: 02. 06. 2021.

Pregledni rad

Review paper

Hasan Zahirovié
BOSANSKOHERCEGOVACKA DRAMA NA CESKOJ SCENI

Bosanskohercegovacka drama na ¢ehoslovackoj i ¢eskoj sceni se povremeno inscenirala. Nije
se sistematski prevodilo, niti su se planski izgradivali kulturno-umjetnicki kontakti posebno
kada je u pitanju dvadeseto stoljece. Dolaskom studenata u Ceku Republiku u posljednje dvije
decenije se pocelo sistematski prevoditi, organizovana su razna scenska Ccitanja i
bosanskohercegovacka knjizevnost, ukljucujuéi i dramsku, se pocela publikovati. U historiju
¢eskog teatra bosanskohercegovacku dramu i njene dramaticare upisuje Ahmed Muradbegovi¢,
dok savremenim dramaticarima se i nakon inscenarinja ¢itaoci mogu vratiti preko publikovanih
prevoda (Basovi¢, ImSirevi¢) ili putem pozori$nih agencija koje zastupuju prevode (Bukvi¢,
Karahasan, Milenié¢, Sljivar). Adaptacije tekstova bh. autora, dramoleti, performansi i razni

scenski eventi se odrzavaju u Cegkoj zahvaljujuéi bosanskohercegovadkoj zajednici u Pragu.

Kljuéne rije¢i: bosanskohercegovacka drama; Cegka Republika; scensko &itanje; site-specific;

performans; pozori$na adaptacija; Ahmed Muradbegovi¢; Almir BaSovi¢; Almir ImSirevié

Tako su u bivioj Cehoslovackoj i danasnoj Ceskoj Republici mnoga pozorista
uvrStavala u svoje repertoare juznoslavenske dramske tekstove, bosansko-
hercegovacki dramaticari su dugo ostali velika nepoznanica.! U periodu izmedu dva
svjetska rata se na sceni Zemaljskog pozorista u Brnu inscenirana je drama Ahmeda
Muradbegovi¢a Na Bozijem putu i libreto koji je napisao za operu Morana Jakova
Gotovca. U drugoj polovini dvadesetog vijeka postavljen je komad Mladena Materica

! U tekstu ne obradujemo slovacku scenu, iako historijski, isto kao i ¢eSka, pripada nekadasnjoj ¢ehoslovackoj.

Tetovirano pozoriste, dok posljednjih godina su se ¢eskoj publici predstavljale bosan-
skohercegovacke drame formom scenskog Citanja ili pozori$nih skica (Almir Basovi¢,
Almir ImSirevi¢). Postoje i dva magistarska rada na Masarikovom univerzitetu u Brnu
koji pregledno obraduju refleksiju cjelokupne jugoslovenske drame na ¢ehoslovackim
i ¢eSkim scenama, ukljucujuci i bosanskohercegovacke tekstove. Hasan Zahirovi¢
(2008) obraduje refleksiju u periodu izmedu dva rata, a Markéta Zelena (2017) period
nakon BarSunaste revolucije od 1989. do 2017. O sistematskijem prevodenju bosan-
skohercegovackih drama moZe se govoriti posljednjih godina sa dolaskom bosa-
nskohercegovackih studenata — stipendista Ceske Republike. Bosanskohercegovacke
drame i njihove autore zastupaju dvije pozoris$ne agencije Dilie i Aure-Pont.?

PRVA BOSANSKOHERCEGOVACKA DRAMA NA CESKOJ SCENI

Medu posljednjim inscenacijama tzv. slavenskog repertora® u Zemaljskom pozoristu
u Brnu (danasnje Narodno pozoriste) u periodu izmedu dva svjetska rata premijerno
jeizvedena drama Na bozZjem putu Ahmeda Muradbegovica (1898—1971). Brnjanska
publika je jos od prije poznavala Muradbegovic¢a kao libretistu opere Jakova Gotovca
Morana u rezija Otokara Ziteka.* Drama Na bozjem putu je obogatila slavensku
dramaturgiju u Brnu gdje su u pomenutom periodu bili najvise izvodeni dramski
tekstovi 1 libreta autora iz bivSih jugoslavenskih zemalja. Zahvaljujuci

2 Drame Almira Basovi¢a i Almira ImSirevi¢a o kojima piSemo u ovome tekstu su zastupane agencijom Aura-

Pont. Ostale prevode bosanskohercegovackih drama na ¢eski jezik zastupaju:

Agencija Aura-Pont

BUKVIC, Amir: Berlinskd zed” (Berlinski zid), prevod Marketa Zelena, 2013.

BUKVIC, Amir: Déti z CNN (Djeca sa CNN-a), prevod Hasan Zahirovié i Jana Cindlerova, 2013.
IMSIREVIC, Almir: Hra na plac (Igra plakanja), prevod Hasan Zahirovié, 2007.

KARAHASAN, Dzevad: Krdl prece jen nemiluje herectvi (Kralju ipak ne svida se gluma), prevod Mihad
Mujanovi¢, 2013.

MILENIC, Zarko: Je to holka! (Prvo pa Zensko!), prevod Marketa Zelena, 2013.

SIDRAN, Abdulah: Ve Zvorniku jsem nechal své srdce (odlomak iz drame U Zvorniku sam ostavio svoje srce),
prevod Mihad Mujanovié, ¢asopis Plav, Ro¢. 4, ¢. 7/8 (2008), 58-59.

Agencija Dilia

HODZIC, Dzejna: Mdma 22 (Mama 22), prevod Hasan Zahirovi¢ i Alzbéta Johanka Petrova, 2020.
SLIIVAR, Tanja: Jako vsechny fiee holky (Kao i sve slobodne djevojke), prevod Hasan Zahirovié i Alzbéta
Johanka Petrova, 2020.

3 Brnjansko Zemaljsko pozoriste u periodu izmedu dva rata je izvodilo brojne najvaznije jugoslovenske dramske
pisce. Prodor juznoslovenskih dramskih djela do ¢ehoslovackih pozorista, posebno na brnjensku scenu, je pri-
padao ,,po broju prevedenih i izvedenih drama najplodnijem razdoblju ¢ehoslovacko-juznoslovenskih odnosa*
(Dorovsky 1995: 129).

4 Praizvedba Morane u Zemaljskom pozoristu u Brnu odrzana je 29. 11. 1930. Hrvati su je slusali na radiju i
nakon ¢ehoslovacke inscenacije su je premijerno izveli i u Hrvatskoj.

Muradbegovi¢u bosanskohercegovacka drama se upisala u slavnu brnjansku
pozoris$nu epohu kratko prije fasistiCke okupacije. U okviru pomenutog slavenskog
repertora (1918—1939) premijerno je uprizoreno trideset i sedam inscenacija ¢iji su
dramaticari, libretisti, kompozitori i koreografi bili sa bivsih jugoslovenskih prostora.

Skica kostima za operu Jakova Gotovca Morana (libreto Ahmed Muradbegovic)

Postavljeni Muradbegovicev tekst Na boZjem putu je premijerno izveden 11. 10.
1937. u reziji Branka Gavelle’, koji je deset godina djelovao kao kuéni reziser i
nekoliko godina je bio umjetnicki direktor Zemaljskog pozorista u Brnu.® Gavella je
prije toga na istoj sceni postavio Krlezine Glembajeve i U agoniji, Cankarevu
Sablazan u dolini Sentflorijanskoj, Begoviéevu dramu Bez treéeg, Vojnoviéevu Smrt
majke Jugovica i neke druge hrvatske i srpske dramske tekstove.

3 Branko Gavella (1885-1962), hrvatski dramski i operni redatelj, pozorisni kriticar i teoreticar, teatrolog, esejist,
prevodilac, ¢lan Zemaljskog pozorista u Brnu 1931-1940. Hrvatska enciklopedija (mrezno izdanje) navodi
brojem dramski i operni reziserski Gavellin opus koji sadrzi 279 izvedbi. Sumnjamo u ta¢nost ovog broja jer
ne postoji niti jedan tekst koji obraduje repertoar i umjetnicki rad Branka Gavelle u Cehoslovaékoj. Tokom II.
Svjetskog rata napusta Cehoslovacku kojoj se ponovo vraéa nakon kraja okupacije, mada ne rezira vise u Brnu
ve¢ u Bratislavi i Ostravi. (Grupa autora 1994: 330) (Hrvatska enciklopedija 2021).

6 U brnjanskoj izvedbi su igrali: Jaroslav Loksa (Omer-beg Idrizbegovi¢), Jarmila Urbankova (njegova zena
Arifa), Vlasta Fabianova (kéerka Lejla), Kamil Blahovec (Lafet), Oldfich Lukes$ (Ismet), Jarmila Laznickova
(Zuhra), Marie Secové (Mina), Karel Hoger (Camil-beg Kusturica), Helena Krtickova (Esma), Bozena Zakova
(Najla), Karel Hospodsky (Hasan).

Ceski prevod BoZi cestou Rajmunda Habfine’ nije saduvan. Habfina se vise
specijalizirao na slovenacku knjizevnost, mada je dobro znao i srpski odnosno hr-
vatski. Branko Gavella je znao ¢eski, poznavao je zivot BoSnjaka i rad svog prijatelja
Muradbegovica i bez sumnje glumacki tim je imao veliku dramatursku podrsku i
¢vrstu rezisersku ruku. U Brno je doveo kolegu scenografa Ljubu Babica®, saradivali
sujo$ u Zagrebu i diljem Jugoslavije. Gavella je trebao potpunu koncentraciju, bojao
se nerazumijevanja drame od strane ¢eSkih kolega, trebao je nekog pouzdanog i
mjerodavnog saradnika u timu i znao je da ¢e Babi¢ viSe ponuditi i prilagoditi
scenografiju reziji nego bilo koji drugi &eski kolega. Stavise, Babi¢ je do scenografije
Na boZjem putu imao nekoliko uspjesnih pozorisnih projekata u Cehoslovackoj?,
saradivao je na spomenutoj operi Morana Jakova Gotovca u saradnji sa reziserom
Otakarom Zitkem u Brnu (premijera 29. 11. 1930.).

Brnjanska teatrologinja Jifina Telcova-Jurenkova (Jirdzina) piSe da je
Muradbegovicev tekst ponudio ,,druk¢iji pogled na podneblje slavenskog juga“
(1958: 125) jer nisu bili naviknuti na price iz daleke historije, iako se u Brnu izvodila
Ogrizovi¢ova Hasanaginica. Telcova-Jurenkova pise da Muradbegovi¢ za mjesto
radnje bira Bosnu koja je ¢eSkoj publici ipak u to vrijeme bila egzoti¢na.'” Re-
pertoarskom politikom u Brnu su htjeli da ponude neobi¢nu temu za koju su racunali
da je mozda konzervativna publika moravske prijestolnice nece prihvatiti, ali sama
borba Omer-bega za oCuvanje patrijarhalno utemeljene porodice, gdje je najvisim i

7 Rajmund Habfina (Habdzina, 1907-1960), umjetni¢ko ime prevoditelja Rajmunda Hatrnog (Chatrny), ceskog
pjesnika, novinara i prevoditelja sa slovenackog, srpskog i hrvatskog jezika. Sudjelovao je u anifasistickom
pokretu, zbog ¢ega mu je 17. januara 1942. ratni sud u Brnu izrekao presudu i predao ga Gestapou, koji ga
isporu¢uje u koncentracijski logor Mauthausen-Gusen, gdje ostaje do kraja rata. Specijalizirao se na radio zan-
rovima, dramama i dramatizacijama stranih romana. Prevodio je slovenacku dramu i prozu, obavjestavao ¢esku
Stampu o slovenskom i opcenito jugoslavenskom knjizevnom zivotu, pisao kritike i objavljivao rasprave o
¢eskoj knjizevnosti u jugoslavenskim ¢asopisima. Koristio je Sifre R. H., rh, r. H.

8 Ljubomir Tito Stjepan Babi¢ (1890-1974), poznatiji kao Ljubo ili Ljuba, bio je hrvatski slikar, histori¢ar umjet-
nosti, likovni pedagog, ilustrator i scenograf. Zajedno s Brankom Gavellom reformira hrvatsku pozorisnu umjet-
nost. (Gavella je neko vrijeme studirao u Becu, a Babi¢ u Minhenu.) Kao autor scenskih ostvarenja prekida sa
Sablonama jeftinog iluzionizma, unoseci u scenu elemente plastike i konstrukcije, ali zadrzavajuéi uvijek prvo-
tno slikarsko djelovanje, prilagodeno bitnosti pojedinog djela. Njegov scenografski rad sadrzava preko 200
pozorisnih realizacija.

Pretezno je radio scenografije za insceniranu juznoslavensku dramatiku i opere. U praskom Narodnom pozoristu
je saradivao sa reziserom Emilom Nadvornikom na Begovi¢evom Bozjem covjeku (premijera 24. 11. 1925.)
kao i dan poslije praske brnjanskoj premijeri iste drame u saradnji sa reziserom Jaroslavom Auerswaldom
(25.11. 1925.).

Brnjanski ¢itaoci su mogli ste¢i vise informacija i neki opéi pregled o Bosni i Hercegovini koju je neumorno u
Cehoslovackoj predstavljao dramati¢ar i dramaturg glavne brnjanske scene Jifi Mahen (Jirdzi, 1882-1939).

Hercegovinu je nazivao svojom domovinom. Napisao je i zanimljiv poetski intoniran putopis Hercegovina
(1924). Vise u Zahirovi¢ (2017: 298-302)

10

neprikosnovenim autoritetom otac kao cuvar zastitnik stozer njene stabilnosti, bila
im je, kako navode inscenatori i kritika, zanimljiva. Uprava pozorista je upozorila
Gavellu da brnjanska publika nije navikla na ovakve ,,nerazumljive komade.
Nasrec¢u, pokazalo se da predstava ,,ne samo da je ispunila svoj zadatak, nego je bila
dobro prihvacena‘ (Telcova-Jurenkova 1958: 125).

I sam Gavella je u ¢eskoj Stampi priznao da se boji za prihvacenost ovoga komada,
mada po njegovoj procjeni adekvatniji savremeni tekst za scensko proucavanje u tom
periodu nije postojao. ,,Premda sam na razli¢ite naine pomagao i usmjeravao svog
mladog prijatelja a bivSeg studenta Muradbegovica, na finaliziranju definitivne verzije
njegova teksta, dugo sam se bavio mislju da li se taj materijal moze uopce predloziti
za postavku van granica nase zemlje* (1937: 84). Gavella nije smatrao da se radi o
manje vrijednom tekstu od tekstova drugih jugoslavenskih autora, koji su ve¢ bili
predstavljeni cCeSkoj publici. Naprotiv, naglasavao je da su ovaj i1 ostali
Muradbegovicevi tekstovi kvalitetniji od nekih u Cehoslovackoj veé izvodenih
jugoslovenskih komada. Reziser se bojao dramaticnih scena iz intimnog
muhamedanskog Zivota Bosne, koje bi ¢eSkoj publici eventualno bile neshvatljive,
StavisSe primitivne, i to je htio da izbjegne. Izjavio je da ,,svijet bosanskih muslimana
nije samo stran zapadnim gledaocima nego i Hrvatima® (ibidem). Omer-Beg,
protagonista, ne bori se za stari poredak koliko misli na mentalnu ¢istotu Zivota. Za
njega dunjaluk ne znaci nista drugo do pripremanje za ahiretski zivot, §to tvori snazan
kontrast izmedu ,,ovoga“ i ,,onoga‘“ svijeta. Uprkos odlucnosti, njegov je argument
donekle lirski, poeti¢no formulisan, iako uzrokuje najostrije mentalne Sokove.

Muradbegovi¢ je po povratku u Zagreb nakon brnjanske premijere napisao
tadasnjem direktoru Zemaljskog teatra Vaclavu Jirikovskom (1891-1842) pismo, u
kome se zahvaljuje za srdacno prihvatanje tekstova autora ,,slavenske brace*. Murad-
begovi¢ moli direktora da se zahvali svim izvodacima drame jer je interpretacijom
svog teksta bio jako zadovoljan:

,Njihova harmoni¢na, duboka, do najsitnijih detalja razradena, glumacka interpretacija teksta,
uspjela je otkriti unutrasnje monologe likova, koji nisu nakon prvog ¢itanja pristupacni i
razumljivi za svakog; zato je predstava, zahvaljujuci prije svega interpretatorima, vrelo primljena
kako od strane brnjanske publike, tako i kritike.“ (1937: 112)

Muradbegovi¢ je jedini reprezentovao bosanskohercegovacko dramsko
stvaralaitvo u Cehoslovackoj izmedu dva rata. Ubrzo nakon igranja drame Na bozZjem
putu ve€ina cehoslovackih pozoriSta su bila zatvorena od strane njemackih
okupacionih vlasti. Igralo se malo, pod cenzurom ili na njemackom jeziku. Mnogi

umjetnici odlaze u egzil ili bivaju odvedeni u logore. Cehoslovacku napusta i Branko
Gavella. Brnjanski direktor Vaclav Jitfikovsky je zarobljen i otpremljen u Auschwitz.

BOSANSKOHERCEGOVACKA DRAMA U KOMUNISTICKOJ
CEHOSLOVACKOJ (1948-1989)

Socijalisti¢ki period Cehoslovacke nije se mnogo razlikovao od predratnog po pitanju
zastupljenosti bosanskohercegovacke drame na eskoj sceni. Ceska pozorisna da-
tabaza navodi samo jedan inscenirani tekst. Paradoksalno, radi se o drami bez ijedne
rijei: Tetovirano pozoriste Mladena Materi¢a!'. Cehoslovacka premijera je odrzana
14. januara 1988. godine u reziji Zdeneka Potouzila u tadasnjem Drzavnom pozoristu
Zdeiika Nejedlog u gradu Usti nad Labem (dana$nje pozoriste Cinoherni studio Usti
nad Labem). Naziv na ¢eSkom je bio izveden iz konteksta predstave: Zoologicky druh:
Kralicek plysovy (Zooloska vrsta: PliSani kuni¢). Jan Votruba u svojoj recenziji pise
o zanimljivom dramskom predlosku, koji namjerno nema niti jednu repliku. Kvalitet
prije svega lezi u njegovoj poeticnosti koja manipulira sa okrutnos$¢u i njeznoséu
covjeka kao druStvenog bica jer ,,Covjek covjeku ne skodi iz zooloskih razloga nego
socijalnih®. U ¢eskoj izvedbi, za razliku od neverbalne sarajevske, uveden je i glas;
predstavu zavrSava recitacijom zasluzni umjetnik-glumac Rudolf HruSinsky.
»Njegovo majstorsko kazivanje stihova ulivalo je nadu da se jedinka Zivotinjske vrste
moze promijeniti i postati potpuni covjek™ (Votruba 1988: 5). Drama se odigravala
izmedu zidova stana, od kuhinje do dnevnog boravka, ali provizorne ,,providne*
kulise zidova govorile su i viSe od mucne tiSine, glavnog izrazajnog sredstva ukuc¢ana.
Zdenek Potuzil, reziser zanimljivih improvizacija i neverbalnog teatra, u to vrijeme
je vodio Studio Rubin u Pragu i redovno je saradivao sa teatrom u Ustima. Votruba
piSe da je sa Materi¢evim ,,tekstom‘ uradio dobar posao. Muzicari Jifi Benda i Miki
Jelinek su komponirali na osnovu mnogo muzickih motiva, od ¢ehoslovackog pop-
rocka do klasi¢ne muzike: M. David, J. Dosa, P. Hapka, L. Luceni¢, W. A. Mozart,
S. Prokofjev, B. Smetana, K. Svoboda, J. Simon i drugi. Podjela uloga: On (Josef
Carda), Ona (Jana Spafitirovd), Ono (Martin Fran&k, dje¢ja uloga), Ono (Ondiej

Tetovirano pozoriste je premijerno izvedeno na Otvorenoj sceni Obala, gdje je pocetkom 80-ih Materi¢ radio
kao umjetnicki rukovodilac Scene, ali i kao predavac scenskog pokreta na Akademiji scenskih umjetnosti. Kul-
tna predstava je imala velikog uspjeha na tada$njoj jugoslovenskoj pozori$noj sceni, a donijela je i nekoliko
nagrada sa evropskih gostovanja. U predstavi su igrali Haris Burina, Jelena Covié/Milijana Zirojevi¢, Maja
Mijatovi¢, Mirko Vlahovi¢, Zeljko Nin¢i¢, Miralem Musabegovi¢. Materi¢ danas Zivi i radi kao direktor pozo-
rista Théatre Tattoo u Toulouse u Francuskoj. Povremeno rezira u Bosni i Hercegovini.

Skarvada, dje¢ja uloga), Oni (Plidani kunié: Jelena Juklova), Onaj (Gospodin K.:
Marek Tomazic).

BOSANSKOHERCEGOVACKA DRAMA U CESKOJ NAKON
BARSUNASTE REVOLUCILJE (1989)

U svom magistarskom radu Markéta Zelena cijelo jedno poglavlje posvetila je novoj
bosanskohercegovackoj drami u Ceskoj Republici. On konstatuje da ta drama nije
zastupljena na ¢eSkoj sceni i da su dramski autori iz Bosne 1 Hercegovine jo$ uvijek
velika nepoznanica. Ceska pozorisna dramaturgija, posebno praska, poznata je po
svojoj zapadnoj orijentaciji, gdje se uprizoruje skoro svaki vazniji njemacki
dramaticar, a u viSe pozoriSta se mogu u jednoj sezoni pratiti insceancije istog teksta.
Engleska i1 skandinavska drama takoder prednjace. Tematika najzastupljenijih
dramskih tekstova Cesto rjeSava tri politicka pitanja: istrebljenje Jevreja, masovna
iseljavanja Geskih Nijemaca iz sudetskog dijela Ceske i drame o ,.komunisti¢kim
svinjama“. Nova bosanskohercegovacka drama se na ceSkoj sceni najCesce
pojavljivala u formi scenskog ili javnog Citanja, gdje se kompletno predstavlja tekst
bez skrac¢ivanja, publika se upoznaje sa zivotom autora i njegovim djelom, vode se
diskusije, a neki prevodi su i publikovani. U jednom danu su bile premijere i ujedno
posljednje izvedbe (dernijere). Insceniranje tekstova se nije svodilo na interpretaciju
i puko citanje; radilo o scenskoj skici, gdje je mizascen bio izreZiran, a interpretacija
teksta se odnosila na konkretni prostor jer su se skoro svi tekstovi izvodili u site-
specific prostoru, rijetko na klasi¢noj pozorisnoj sceni.

Scensko citanje Pozorisnog udruzenja K4 (2002)

Medu prvim scenskim ¢itanjima autora sa bosanskohercegovackog podrucja bio je
tekst Kazes andeo Miljenka Jergovica, djelo koje je pripovjedac i esejista, pozoriStarac
»protiv svoje volje*, u podnaslovu nazvao ,,neocekivano — drama®. Rije¢ je o
dijaloskim slikama bez dramskih situacija u klasi¢nom smislu.'? Preciznih podataka
o projektu nemamo jer ne postoje pisani dokumenti, ali po sjecanju reziserke
insceniranog ¢itanja Ksenije Krcar'® mozemo rekonstruisati okvirnu sliku izvodenja.

Prije knjizevnog izdanja Jergovi¢ je, po rijeima Ksenije Krcar, napisao prvih deset scena po narudzbi Hrvatskog
narodnog kazalita u Varazdinu, gdje je praizvedbu rezirala Hana Vecek u sezoni 2000/2001. Knjizevno izdanje
sadrzi trideset i1 dvije, kako ih autor naziva, price.

13 Izliéne e-mail korenspondencije Kréar-Zahirovi¢, februar 2021.

Premijera je uprilicena 2002. godine u studiju Pozoris$ta na Vinogradima za vrijeme
umjetnickog Sefovanja Jiti Menzela (Jirdzi, 1938-2020), sa kojim je Kréar dogovarala
produkecijsku stranu projekta. U to vrijeme je Krcar studirala reZiju na Pozori$noj
akademiji u Pragu (DAMU), a u okviru Teatarskog udruzenja K4' planiran je
projekat javnog Citanja. Jergovica su izabrali nakon konzultacija sa kolegama iz
odjeljenja za kulturu Hrvatske ambasade u Pragu, sa kojim je Krcar saradivala i koje
je ve¢ ranije organizovalo manje neformalno scensko citanje Jergovic¢evog
Sarajevskog Marlbora. 1zbor pric¢a za ovo scensko citanje preveo je Karel Jirasek.
Reziserka smatra da se kod KazZes andeo ne radi o drami u klasi¢nom smislu, tekst i
,nhema dramskih situacija, doista su to vise razgovori. Ali vrlo su topli, duhoviti, i
lako se s likovima poistovjetiti. Zato ih valjda Jergovi¢ zove pricama. Zato smo to i
napravili u formi scenskog Citanja“!*. Rediteljica Kr¢ar nastavlja da glumci nisu
sjedjeli na sceni, ve¢ su dolazili kao likovi, zauzimali svoje pozicije i sa tekstom u
ruci su u poluigranoj glumackoj atmosferi dalje interpretirali pri¢e. Glumci nisu bili
sve vrijeme na sceni, ve¢ su dolazili i odlazili kad bi zaokruzili svoju pricu. Jergovicev
tekst u rezijskoj postavci Ksenije Kréar, uz dramatursku pomo¢ Martine Kinske,
interpretiralo je nekoliko vrhunskih ¢eskih glumaca (Eva Salzmannova, EliSka
Vaviikova, David Svehlik...) i studenti DAMU.

Ciklus scenskih citanja: Pet balkanskih stubova (2004)

Nakon Jergovica nastupa ,,almirovska“ faza, gdje su se inscenatori nekoliko puta
vracali tekstovima Almira Basovic¢a (1971) i Almira ImSirevica (1971). ,,Njihove
drame povezuje teska tematika bosanskog rata devedesetih godina dvadesetog
stoljeca. lako je svaki autor u svojoj drami razraduje subjektivnim objektivom, ono
Sto ih ujedinjuje je teznja da se kroz dramske tekstove nose sa stigmatizacijama koje
je rat nanio druStvu i njima samima* (Zelena 2017: 89-90).

Najplodnije rezultate donijeli su festivali scenskih ¢itanja, koji su osim sistematskog
pristupa juznoslavenskoj drami, ukljucili u realizaciju nekoliko pozorista, tako da je
veliki broj umjetnika ozbiljno pristupio predstavljanju dramske bastine ,,brace sa Juga“.
Prvi ciklus trodnevnih javnih €itanja pod nazivom ,,Pet balkanskih stubova® (12-14. 2.
2004) odrzan je pod supervizijom dramatika i rezisera Miroslava Bambuseka.

4 Pozori$nu druzinu K4 su osnovale reziserka Ksenija Kr¢ar i scenografkinja Kristina K¥izova 2000. godine u
Pragu. Poslije im se pridruzila glumica Eliska Vavtikova. Kréar se nakon apsolviranja rezije na DAMU (2002)
vratila u Hrvatsku, gdje trenutno radi kao kuéni reziser Hrvatskog narodnog kazaliSta u Varazdinu.

5 ibid.

Ciklus je bio sastavni dio pretposljednjeg projekta dvogodisnje balkanske sezone,
koju je organizirao Multiprostor Louny u saradnji sa nekoliko ¢eskih pozorista koja
se bave savremenom dramom. Bambusek je naveo da je festival protivnikom zapadne
dramske linije, koja dominira ¢eskom scenom (2004). Od dvadesetak tekstova
juznoslavenske drame izabrano je pet ,,najsazetijih®, ali je preovladavala makedonska
drama jer je kuénom prevoditeljicom festivala bila Oldtiska Ctvrtnickova, koja pre-
tezno prevodi sa makedonskog. Pripreme su trajale godinu dana i osim tri makedo-
nska teksta svoje mjesto su dobile jedna bosanskohercegovacka i jedna srpska
drama.'® Od bosanskohercegovackih autora predstavljen je Almir Im$irevi¢ sa dramom
Kad bi ovo bila predstava... (Kdyby tohle bylo divadlo..."”), ¢ija praizvedba je bila u
Sarajevu 1998. godine u Pozoristu mladih. Prevod Oldtiske Ctvrtnickove je donio na
scenu reziserski duo SKUTR, Lukas TrpiSovsky i Marin Kukucka sa glumcima
praskog Divadla Na zabradli'®. Iako naslov Imsirevi¢evog teksta u Ceskoj podsjeca
na kozerije Karela Capeka iz dvadesetih godina proslog stoljeéa, koje satiricki govore
o procesu radanja predstave, ImSirevi¢a drama se zanrom i strukturom razlikuje od
Capekove proze, ali ono §to ih spaja je princip koji koriste — teatar u teatru.

Ciklus scenskih citanja: Kuhanje supe (2010)

U okviru Vareni polivky (Kuhanje supe)', ciklusa scenskih ¢itanja savremenih dram-
skih autora studenata Janackove akademije u Brnu i eksperimentalnog pozorista Husa

16 12.2.2004. Pozoriste Ponec, Prag: Dejan Dukovski: Mamu mu jebem tko je prvi poceo!, rezija Jan Simko,

izvoda¢i Multiprostor i M.U.T.; Milena Markovi¢: Paviljoni, reZija David Czesany, izvoda¢i Cinoherni studio

Usti nad Labem

13. 2. 2004. Narodno pozoriste, Kolowrat, Prag: Jugoslav Petrovski: Porculanska vaza, rezija Ivan Rajmont,

izvodaci Narodno pozoriste Prag

14. 2. 2004. Pozoriste Na zabradli, Prag: Mladen Srbinovski: Makedonski Faust (prevod Alaxandr Kolevski,

sve ostale tekstove je prevela Oldfiska Ctvrtnickova), rezija Thomas Zielinski, izvodaci Zapadogeské divadlo

v Chebu; Almir Imsirevié: Kad bi ovo bila predstava, rezija SKUTR (Lukas TrpiSovsky i Martin Kukucka),

izvoda¢ Pozoriste Na zabradli

17 Drama je publikovana nekoliko godina poslije prvog javnog ¢itanja u Ceskoj. Almir Imsirevi¢: Kdyby tohle
bylo divadlo, In CtyFi jihoslovanskd dramata (2008), Albert, Boskovice. Cesi piu izvorno sva inostrana imena,
ali ,,¢* nemaju, pa su prezimena nasih autora na —ic.

Pozoriste Na zabradli je dugi niz godina prednjacilo u pantomimskim i eksperimentalnim predstavama. Slovi
i za pozoristé Vaclava Havela, gdje su se tajno Citali njegovi tekstovi za vrijeme komunistickog rezima.

19 Vareni polivky (vadzeni polivki), ciklus scenskih Citanja, koji je zapocet u Brnu jo§ 2005. godine od strane
eksperimentalnog pozorista Husa na provazku (Guska na uzici) i izdavacke kuce Vétrné mlyny (Vjetreni mli-
novi). Nekoliko godina poslije se projektu pridruzuju i studenti Janackove akademije muzickih umjetnosti

(JAMU) u Brnu, gdje su naijintenzivnije izvodili svoja javna ¢itanja, posebno u sezoni 2009/10. Savremeni dram-
ski tekstovi su predstavljani jednom ili dvaput mjesecno. I reziserka Mileti¢ Orucevi¢ je u to vrijeme na dokto-
rskom programu na JAMU. Poslije svakog ¢itanja / scenskih skica su se vodile diskusije i konzumirala se supa.

na provazku, 24.marta 2010. godine u reziji Tanje Mileti¢ Orucevi¢ uprizorena je

praizvedba dramskog djela Prividenja iz srebrnog vijeka Almira Basovi¢a. Prevod

Obrazy ze stribrného stoleti, po kojem je Mileti¢ Orucevi¢ izrezirala scensku skicu,

uradio je prevodilacki duet Jana Cindlerova i Hasan Zahirovi¢.?’ ,,Prividenja iz

srebrenog vijeka dozivljavam inicijativno — to je kapija Balkana. [...] prva bosanska
drama [...] koja prikazuje strahote, ali bez obzira na njih sadrzi izvrsne dramske
situacije / dramati¢na je. Dugo smo radili na tekstu, prozivljavali smo sretne i radne

momente, donijelo mi je to mnogo historijskih saznanja...” (Honsova 2012: 8)

Dramaturgiju je potpisao Josef Kovalcuk (1948-2018), tadasnji profesor JAMU

i dramaturg pozorista Husa na provazku. U ovom projektu je samo izvrsio podjelu

uloga tj. odabrao je glumce, dok se Mileti¢ jo$ prije proba posvetila dramaturSkim

pripremama i upoznavanju glumaca sa historijskom pozadinom bosanskohercego-
vackog rata iz devedesetih godina proslog stolje¢a. Praizvedbu Prividenja su izveli
glumci spomenutog teatra. Nije se radilo o klasi¢nom sjedenju i interpretiranju teksta.

Mileti¢ je ¢eskoj publici suptilno priblizila zacudan svijet glavne junakinje Fatime

(Katetina Mancalova), koja uzaludno, ali uporno, trazi svoje nestale. U svemu joj

pomaze komsSinica Sena (Lucie Schneiderovd). Vjesto su bile uprizorene

tragikomicne scene, posebno kod ,.kancelarijskih* i ,,vojnickih* likova holandskih
pripadnika jedinica UN (Vladimir Hauser, Radiiz Macha, Tomas David) gdje Mileti¢
sa opreznom, ali preciznom dozom humora uspijeva da stvori ,,ventil-pauze®, kada
je publika mogla da odahne, zamisli se i apsolvira zahtjevnije prizore. Nisu bile
zaobidene ni neke konkretne ili simboli¢ne rekvizite koje su direktno podsjecale na

tragediju likova — Fatima se pojavljivala sa civarama i fotografijom ubijenog muza i

sinova, Pisac (Robert Miklu§) ne samo da je fizicki podsje¢ao na autora drame

(Mileti¢ Orucevi¢ mu je kostimski pripisala ,,pulover i nao¢ale da li¢i na Basu“?!),

nego se 1 referiralo na evidentni autoironijski otklon koji je autor utkao u dramu.

Nakon izvedbe slijedila je diskusija na kojoj su osim rediteljice i glumackog ansambla

prisustvovali i prevodioci drame. Dvije godina nakon izvedbe u Brnu Cindlerova se

prisjeca toka diskusije:

2 Jana Cindlerova (1979) i Hasan Zahirovi¢ (1975) su jo§ kao studenti magistarskog studija teatrologije na Ma-
sarikovom univerzitetu u Brnu 2007/2008. godine poceli da prevode ovu dramu. Nakon toga slijedili su zajed-
nicki prevodi drama i drugih bosanskohercegovackih dramskih autora Z. Milenic¢a, A. Bukve, hrvatske autorice
N. I\V/Iitrovfé, srpskog autora D. Kovacevica. Prevod Prividenja je i publikovan:

BASOVIC, Almir: Obrazy ze stribrného stoleti (Prividenja iz srebrenog vijeka). In Disk 38 (decembar 2011),
179-191.

Dva prizora iz drame (Duhovi i Prikaze) i razgovor sa dramaticarem Basovi¢emsu objavljeni su u knjizevnom
tjedniku Tvar 2014. (god. XXV, br. 13, 12-13.).

2 1z li¢ne e-mail korenspondencije Mileti¢ Orucevi¢ — Zahirovi¢, februar 2021.

Dok sam radila na tekstu, prolazila sam kroz isti emotivni proces kao i pozori$na publika u
Brnu, gdje se izvodilo javno Citanje teksta. Neke podkontekste replika je vecina shvatila na
diskusiji: Zar se sve ovo zaista dogodilo tokom nasih Zivota, nedaleko od ovdasnjih avlijskih
ograda? Ne, to je nemoguée! Zivimo potpuno u nekom drugom vremenu! [...] 1z Prividenja
bismo mogli izvu¢i lekciju tokom souocavanja sa vlastitom prosloséu: nikada ne zivimo u nekom

drugom vremenu, nego uvijek nastavljamo u tom istom* (Honsova 2012: 8).

Scenskoj interpretaciji Prividenja iz srebrenog vijeka vratili su se 2020. godine, u
kracoj formi, i bosanskohercegovacki umjetnici koji Zive i rade u Ceskoj. Ambasada
Bosne i Hercegovine u Pragu, na celu sa ambasadoricom Martinom Mlinarevic,
odrzala je 09. jula 2020. godine?> komemoraciju u sjecanje na genocid u Srebrenici
u praskom historijskom kinu Lucerna. U okviru umjetni¢kog programa izveden je
dramsko-muzicki performans po adaptiranoj verziji teksta Almira Basovica u reziji
Hasana Zahirovi¢a. Odlomci iz Basovi¢eve drame igrani su na engleskom jeziku zbog
medunarodne publike i diplomacije.?* Bosanskohercegovacki umjetnici su se u ovoj
adaptaciji pojavili prvi puta zajedno na sceni: [lda Mayami, rodena Bisi¢ (Fatima),
Sara Lutovska Mesihovi¢ (Sena), Zlatko Teskeredzi¢ Teskere (Major Frank), Hasan
Zahirovi¢ (Pisac). Prizore je svojim zanimljivim vokalom scenski povezivala Aida
Mujacié, tuzlanska muzikologinja, koja je pokazala ne samo svoju naobrazbu iz
oblasti etno muzike, nego je i nesvakidasnjom emotivnom interpretacijom uspjela
stvoriti unikatnu atmosferu.

22 Nije se mogao naci slobodan prostor/sala za komemoraciju i izvedbu na dan genocida u Srebrenici 11. jula.

3, Uz veliki broj zvanica iz javnog i politickog Zivota, komemoraciji je prisustvovao iznimno velik broj stranih

ambasadora akreditovanih u Ceskoj Republici, a posebno dirljiv trenutak je bio govor ambasadora Holandije
koji je izrazio zelju da kaze nekoliko rije¢i.”; https://radiosarajevo.ba/vijesti/bosna-i-hercegovina/u-ceskoj-odr
zana-komemoracija-u-znak-sjecanja-na-genocid-u-srebrenici/382907. Pristupljeno 15. 2. 2021. godine.

Prividenja iz srebrenog vijeka, Prag, 2020.

Igralo se na praznoj sceni, koristile su se stepenice u gledalistu, glumci su imali
na sebi osnovne crne kostime koji su bili jednoli¢ni i nisu se odnosili na likove.
Izbjegavale su se velike dramske situacije, interpretiralo se vise narativno, epski,
demonstrativno u slikama, koristeci en face preformansku formu.

lako su Prividenja na neki na¢in nasla svoj put u Ceskoj, javno su se ¢itala,
publikovala, analizirala na nastavi — posebno na Sleskom univerzitetu u Opavi u
okviru pozori$nih vorkSopova, u pozorisnim krugovima se o njima govori... ipak ih
tek Ceka pravo vrijeme da budu inscenirana na nekoj od vodecih ¢eskih scena.

Festival scenskih citanja: festival YOUGO! (2011)

Alternativni teatar Feste iz Brna je organizovao YUOGO!, festival scenskog
Citanja/skica tekstova savremenih autora iz zemalja bivse Jugoslavije. Umjetnicki Sef
teatra Jiti Honzirek je u svoj umjetnicki tim pozvao nekoliko studenata i studentica
Masarikovog univerziteta, koji su pomogli ne samo u prevodu nekih tekstova, nego
su i osmisljavali program, pomagali produkciji teatra, preuzimali ulogu lektora
radionica.” Festival je trajao sedam mjeseci, od aprila do decembra 2011. Svakog
mjeseca se predstavila zemlja, autor, tekst i neki program vezan za tu zemlju. Uz
svaki tekst odabran je adekvatan site-specific prostor i tim inscenatora iz jednog od
pozorista. Nije se radilo o pukom citanju tekstova, ve¢ se inscenirala drama u kojoj
su glumci mogli da koriste i tekstove u rukama. Od bosanskohercegovackih autora
su bile predstavljene drame Mousefuckers Almira ImSirevi¢a i Re.: Pinocchio Almira
Basovi¢a.” Festival je otvoren u starom nefunkcionalnom brnjanskom zatvoru
Kaznice iz 18. stolje¢a® scenskom skicom Mousefuckers Almira Im§irevica u reziji
Davida Pizingera.?”’ U svojoj analizi i Martin Machacek, koji je pratio sve produkcije
festivala, zapaza da je Kaznice ,,svojim neugodnim izgledom ostavljala dojam
2 Organizacij skvi tim — Dramaturgija: Hasan Zahirovi¢. Produkcija: Bara Dolezalova, Klara Misunova, Hana Svo-
bodova. PR: Sarka Syslova, Veronika Brocknerova. Za svako scensko Citanje je odabrano jedno pozoriste koje

je imalo svoj poseban tim (rezisera, glumce, tehnicko osoblje). http://www.divadlofeste.cz/dalsi-akce/yougo/.
Pristupljeno 15. 2. 2021.

Ostali uvedeni tekstovi: The bed is too short, or just Fragments, Nina Mitrovi¢ (Hrvatska); Smece na mjesecu,
Rok Gre (Slovenija); Hajdemo skakati po tim oblacima, Elvis Bo$njak (Hrvatska); Everyman, Goran Stefa-
novski (Makedonija); Profesionalac, Dusan Kovacevi¢ (Srbija).

25

26 Mladi brnjanski pozoristarci su htjeli od njega napraviti kulturni centar, ali ova historijski znacajna zgrada je

pod zastitom grada, pa su i probe i izvodenja bili pod strogom kontrolom.

27 Zatvor je jedno vrijeme sluZio kao sirotiste, u II. svjetskom ratu ga je koristio Gestapo, dok su komunisti tamo
zatvarali politicke osudenike. Posljednjih dvadeset godina je prostor zatvoren, zgrada je oronula i povremeno
se otvara tokom kulturnih aktivnosti. Smjesten je u romskoj ili izmjestenoj Cetvrti, ne toliko popularnoj u Brnu.

klaustrofobi¢nog tunela — Pizinger je gotovo svaki prizor smjestio u razli¢iti dio
kompleksa i radio je na kontrastu prostranog sa skucenim prostorom prilikom
razigravanja party-scena u stanu. [...] U uskim hodnicima publika se stiskala kao u
tunelima, a nekoliko pacova [glumci] se im motalo okolo nogu* (Machacek 2012:
171). Reziser Pizinger naglasava funkcionalnost prostora koji ,.kao da je ispisao svoju

zacudnu historijsku atmosferu, koja se tamo osjeca“ (Hodulik 2011).
Mousefuckers, Brno, 2011.

Prvi problem sa kojim se reziser Pizinger sreo bila je tematika predstave. Bosansku
stvarnost 1 posljednja deSavanja na ovim prostorima malo je poznavao, ali temeljito
je pristupio projektu i prostudirao realije. U razgovoru za web verziju knjizevnog
Casopisa "Rozrazil” naznacio je nekoliko kvaliteta ImSirevicevog teksta:

»Najzanimljivije u samom tekstu je njegova poeti¢na pozadina. Ima poseban background. [...]
U sustini se kroz cijeli tekst provlaci izbjeglicka politika. Osjecaj teSkoce izgnanstva je primjetno
zastupljen.[...] Takoder jedna temeljna osobina teksta je izvorni jezik — duhovit i posjeduje
neobi¢nu dozu vulgarnosti.[...] Recenice su ravne i kratke, sazete. [...] Dakle, tekst je u neCemu

trivijalan, jer je neornamentalan, ali istovremeno nevjerovatno uc¢inkovit“ (Hodulik 2011).

Dramu su za potrebe festivala preveli Barbora Dolezalové i Hasan Zahirovi¢.
Prevod teksta nije mogao u potpunosti da prenese jezicku igru jer se razlike izmedu
ijjekavice i1 ekavice nisu mogle adekvatno prevesti niti adaptirati, pa se koristila
prevodilacka deskriptivna metoda, $to rezisera nije uslovilo jer je Zelio da radi sa
»sirovim materijalom®. Napravljene su dvije verzije prevoda: jedna knjizevna, a druga
scenska, gdje su psovke ostavljene izvorno (¢eski jezik je u odnosu na bosanski
oskudan kada su psovke u pitanju).

Predstava je pocinjala u uskom dugom hodniku, gdje umjesto realnog Enkijevog
(Hasan Zahirovi¢) telefonskog govora reziser Pizinger smjesta njegova sjec¢anja u

svijet podsvjesnog i bolesno imaginarnog. I sve je u Enkijevoj glavi, kompletan svijet,
pa i njegova supruga i njihovi gosti. S obzirom da je brnjanski zatvor prilicno dug i
Sirok, publika nije sjedila nego se kretala za glumcima, koji su svaku scenu igrali u
drugom prostoru. S jedne strane insceniran je prostrani stan u Zenevi, vidjela se Siroka
kuhinja, sobe, atrij, balkon, hodnici, dok je s druge strane taj stari i neobnovljeni
brnjanski zatvor ukazivao na ratom razruseno Sarajevo. Posljednja soba ili prolaz bio
je Cuveni Sarajevski tunel, gdje je Enki ponovo doveden u svoj svijet, ogoljen i kruto
bezizlazan. Scenografiju i kostime su radile Katka Miholova i Veronika Watzkova,
koje su ujedno igrale i ,,miSeve* i ostala Cudesna stvorenja Sto su se Sunjala u
nepreglednom prostoru napustenog starog zatvora, a svjetla, osim scenskog, nije bilo.
Ostali dio glumacke ekipe su sacinjavali: Vaclav Hanzl (Gile), Tereza Lexova
(Tamara), Hana Mrazkova (Ajsa), Vit Pistécky (Gazda), Alfred Texel (ostali).

U svojoj recenziji Zaneta Skalovd govori o tome kako nam Imsirevi¢ u
drami Mousefuckers nudi vlastitu varijaciju na teme drame E. Olbija: ,,... jedino Sto
u ovom slucaju tematski dodaje je kraj o raspadanju partnerstava, otkrivanje pravog
lica karaktera sa kojim je spojena i doza agresivnosti koja se odnosi na otudenost od
svoje zemlje, fizicko ili posredno iskustvo rata i njegovih posljedica“ (Skalova 2011).

Trece upriliceno scensko Citanje festivala YOUGO! predstavilo je 7. juna 2011.
jos jednu bosanskohercegovacku dramu, RE: Pinocchio u prisustvu samog autora
Almira Basovica.?® Tekst u prevodu Zuzane Peritkove i Hasana Zahirovi¢a® rezirao
je Michal Zetel, tadasnji direktor Buranteatra u Brnu, sa glumcima iz tog pozorista,
a za adekvatni site-specific prostor su uzeli ravni krov multikulturnog centra Stadion
u Kounicovoj ulici u Brnu. Svako iz publike se morao potpisati da se na svoju vlastitu
odgovornost penje na krov ¢ije ivice su bile ,,ogradene* trakom ,,pazi mine“.>° Zelena
navodi da se radilo ,,0 parafrazi na svjetski poznatu pric¢u Carla Collodija o drvenom
djecaku-lutki [...] lako njegov junak nije od drveta susrece se u svom zivotu sa
mnogim problemima® (Zelena 2017: 92). BaSovi¢ sam u naslovu oznacava svoju
dramu pricom koja je ve¢ videna, koja se ponavlja (RE:). Od drveta ne postaje
covjek, ali meso se zamjenjuje drvetom. Nakon gubitka nekih dijelova tijela u ratu,
covjek ih nadograduje drvetom. Prica je smjeStena u 21. stoljece u dana$njoj Bosni,
gdje se

2 Praizvedba teksta paradokslano nije bila u Bosni i Hercegovini nego u Makedoniji na albanskom jeziku u Po-

zoristu CTC u Skoplju 2006. godine pod rezijskim vodstvom Tanje Mileti¢ Orucevic.
2 Almir BaSovi¢: Re: Pinocchio, Disk, 2012/41., Praha, s. 174—182.

Basovic¢ je to prokomentirao da je jedini autor na svijetu kojiima imena gledaoca, koji su vidjeli izvedbu njegove
drame.

»djecak (Vasek Hanzl) suocava sa ratom, koji nije iskusio, ali je traumom i posljedicama okruzen
svakim danom, kao na primjer, amputirana noga njegova oca (Vojtéch Blahuta). Djecak dopusta
masti da ga nosi, zamislja bajkoviti svijet igracaka i lutaka, u koji ga prima cvrcak (Jifi Krupica).
U tom svijetu nema boli i niko ne umire. [...] Cesto priziva dobru Vilu modre kose, pomagacicu,

koju u stvarnom zivotu smatra majkom (Kamila Zetelova)“ (Skalova 2011).

RE: Pinocchio, Brno, 2011.

U svojoj reportazi Skalova nastavlja da su u drami svijet snova i bajke u jednakim
razmjerima sa okrutnim ratnim i postratnim realnim svijetom. ,,Glavom u oblacima
u svojoj fantaziji, nogama ¢vrsto usidren u teskoj stvarnosti® (Skalova 2011). Martin
Machacek u svojoj studiji “"Sedam pucnjeva u Sarajevu” (2012) tvrdi da je autor
uprkos ozbiljnoj temi uspio razigrati dijaloge i obojiti ih ironijom. Potcrtava zanimljiv
eho pucnjave koja se sa krova, gdje se insceniralo, razlijegala Brnom i podsjecala na
pucnjavu koja se ¢ula po praznim srusenim i izgorjelim ratnim kuc¢ama. Scensko
Citanje se zavrsilo poznatom pjesmom “Sarajevo’, ¢eskog kantautora Jaromira
Nohavice.?!

U prate¢em programu festivala BaSovi¢ je brnjanskim studentima odrzao pre-
davanje na temu "Rat i drama, konflikt i tenzija” na maloj sceni Kabineta za pozorisne
studije na Masarikovom fakultetu. Na predavanju se govorilo o savremenoj bosan-
skohercegovackoj drami i o utjecaju rata iz devedesetih godina proslog stoljeca na
dramsko pisanje. Machacek pise da je predavanje svojom strukturom bilo na stepenu

3V Isad gori vatra moja djevo/ Ali vrijeme je za san/ Tamo za brdom je Sarajevo/ Sutra éemo imat svadben dan.

(prevod Mato Peji¢) ;http://www.nohavica.cz/cz/tvorba/preklady/chorv/t chorv_pejic.htm#Sarajevo. Pristu-
pljeno februar 2021.

»~master class* autorskog pisanja — opisao je kako je tokom rada na drami moguce
imati svoj umjetnicki pogled na rat zahvaljuju¢i vlastitom posrednom i neposrednom
iskustvu.

,» JTokom prezentacije interpretirao je jednu uznemirujucu ideju koja iz temelja
mijenja trenutnu percepciju tragedije. Suprotno tvrdnji da danas vise nije moguce
inscenirati tragediju, izjavio je da svako drustvo ponaosob jos uvijek ¢eka na svoju
tragediju.“ (Machacek 2012: 172)

Inscenacijski tim Re: Pinochia i autor drame Almir Basovié, Brno, 2011.

Osim predavanja Basovié je gostovao na Ceskom radiju u Brnu, a nakon veéernje
izvedbe RE: Pinocchia otvorena je debata sa autorom, gdje je zajedno sa prevodi-
teljem Zahirovi¢em procitao i odlomak iz drame na bosanskom jeziku.

ADAPTACIJE TEKSTOVA BOSANSKOHERCEGOVACKIH
AUTORA NA CESKOJ SCENI

Udruzenje "Luka” u Ceskoj je 20. maja 2011. godine na sceni kina Svétozor u Pragu
priredilo knjizevno-muzicki performans Nas brat Aleksa prilikom promocije dvo-
jezinog izdanja izabrane poezije Alekse Santi¢a Mi znamo sudbu. Scenarij u
dvojezi¢noj verziji Hasana Zahirovica, koji je ujedno preveo bosanski original teksta,
rezirao je Boban Dedeji¢. Cesku verziju teksta prevela je Gabriela Filippi. Koreo-
grafiju potpisuje Ivana Duki¢, a u programu ucestvuje i nekoliko bosanskoher-
cegovackih muzicara iz Ceske.

S pomenutim reziserom Davidom Pizingerom, zaljubljenikom u Bosnu i
Hercegovinu, radena su jo§ dva zanimljiva pozori$na projekta. U okviru Deepcampa,
medunarodnog rezidencijskog kampa, koji je odrzan od 14. do 24. avgusta 2012. u
arealu bivSe rudnicke jame Dil Hlubina u Ostravi, publika je mogla da vidi i
performans Mym plemenitym (Mojim plemenitim), koji se pripremao osam dana u
istom prostoru gdje su izvodaci bili smjesteni. Kao predlozak za performans su
posluzili zapisi sa ste¢aka koje su na ¢eski jezik preveli Senka Kreso 1 David Pizinger.
»lako se ne radi o insceniranju izvornog dramskog teksta bh. autora, spominjemo
ovaj projekat da pokazemo da kod naSih pozoriSnih radnika interes za
bosanskohercegovacku sredinu postoji* (Zelena 2017: 91). Performans pocinje u
ogromnom prostoru starih kupaonica, ¢inom simboli¢nog muslimanskog ¢is¢enja —
gusula, nakon ¢ega su izvodaci bili spremni za ritual. Praznim halama, sa diskretnim
¢eskim akcentom, odjekuje ilahija na bosanskom — Tesnimsko vrelo kada zahuci...

,Predstava od samog pocetka privla¢i paznju svojom misticnom atmosferom. Pod tusevima
ogromnih mlazeva vode se blista pod koji Ciste tri Zenske figure. Iznad njih, na monumentalnim
prozorima, stoji isti broj muskaraca s crvenim svije¢ama u rukama. Dalje tokom performansa
se nizu slike proc¢isé¢enja (ili mozda olakSanja) uz izgovaranje religioznih ili duhovnih
odlomaka.“ (Cernicky 2012)

Presudan trenutak za Cernickog je bila simboli¢na poveznica o¢idéene zemlje na
koju glumci legnu i po¢nu da izgovaraju ,,Ase lezi...” Zahvaljuju¢i zanimljivom
svjetlosnom dizajnu predstave, performeri i publika su plovili bezvremenskim
podzemnim svjetovima, nastavlja Cernicky, tamo gdje su smjestene duse i ¢ekaju na
oslobodenje (Berzah). Misticnu atmosferu zajedno sa ceremonijalnim ritualima
pomogli su pod vodstvom Pizingera i dramaturga Zahirovi¢a ostvariti studenti i
diplomirani glumci iz Bosne i Hercegovine, Finske i Ceske.2

Pizinger je uspio da realizira jo$ jedan autorski projekat — Bilo (naziv se nije
prevodio), u praSkom pozoristu Alfred ve dvoie.** Opet pod utjecajem bosansko-
hercegovackih politickih i knjizevnih dogadanja, reZiser svoj scenarij o sudbonosnom
preplitanju nekoliko Zivotnih pri¢a mladih iz BiH razraduje zajedno sa inscenatorima
performansa tokom proba. U formi dokumentarnog teatra Pizinger se bavio pitanjima

32 Ostali saradnici — scenografija: Katefina Miholova, Katefina Michalkova; svjetlo: Jonas Garaj; tehnika: Vitéz-

slav Cangk; produkcija: Petr Cibulka; performeri: Vit Mastalif, Samuel Neduha, Jifi Novak, Reetta Puska,
Gabriela Py$na, Norbert Zid.

3 Inscenatorski tim — rezija: David Pizinger; dramaturgija: Hasan Zahirovi¢; igraju: Josef Rabara, Hasan Zahi-
rovi¢, David Steigerwald, Darie Demirovi¢; muzika: Ptak (Pavel Ptacnik); pokret: Zuzana Sykorova; produkcija:
Alfred ve dvore i Sanja Sari¢ Demirovi¢; scénografija i kostimi: Katefina Miholova.

o porijeklu zla, uslovima zivota u ratu i posljedicama koje nose oni koji su ga
prezivjeli. Projekat Bilo je pripadao rezidencijskom programu teatra Alfred ve dvofte,
gdje je predstava praizvedena 16. maja 2013., a drugi dan je odrzana posljednja
izvedba.

Na inscenaciju bosanskohercegovackog dramskog komada u cijelosti ¢eska je
publika morala da ¢eka od 1988. do 2016. godine. Prasko amatersko pozoriste Vedro
jeusezoni 2015/16. odigralo tragikomediju Almira ImSirevic¢a Mousefiickers, za koju
je brnjanska publika znala jos sa festivala YOUGO!. Premijera je odrzana 29. februara
2016. u prostorijama Pozorista Gong u Pragu, u reziji Miroslava Pokornog, koji je u
tom pozoristu vodio dramski studio i unutar kojeg je izvrsio podjelu uloga za ovaj
projekat. Velika dramaturska podrSka Pokornom bio je ¢eski glumac porijeklom iz
Zenice Zlatko Teskeredzi¢ (Gile). Radilo se o mladoj i nadarenoj glumackoj ekipi,
¢ije nedostatke su pokrile filmske projekcije i video maping TomaSa Hoffmanna
Polenskog, koji se potrudio da audiovizualni dio predstave podrzi tekstualni predlozak
(prizori bombardovanja Sarajeva). Nakon sedmog igranja predstava je skinuta sa
repertoara jer su dvoje glumaca bili primljeni na glumu na DAMU (Zuzana Cerna —
Ajsa, Jakub Vaverka — Enki) i nisu mogli viSe da igraju.** Niki Katsianikoy (Tamara)
je bila takoder u podjeli, dok lik Gazde u interpretaciji pozoriSta Vedro je zamijenjen
glasom iz etera.

Mousefuckers, Prag, 2016.

Nekoliko projekata je vezano za ime Ceskog glumca rodenog u Zenici Zlatka
Teskeredzi¢a (umjetnicko ime Zlatko Teskere), koji se pretezno bavi filmskom
glumom na ¢eSkom i engleskom jeziku. Kad je u pitanju pozoriste radio je spomenute

3 Svereprize su odigrane u 2016: 29. 3; 19. 4; 30. 5; 15. 6; 27. 9. Dernijera Mousefuckersa je odrzana na festivalu
Divadleni tiiska 12. marta 2017.

Imsireviceve Mousefuckerse i autorski projekat stand-up komedije Kde identita ma?.
U autorskom tekstu, praizvedenom na ¢eskom jeziku 25. septembra 2019. godine u
Studiju Alta u Pragu, satiricno predstavlja svoj izbjeglicki put od BiH preko Hrvatske
do Ceske. Humoristi¢no opisuje $kolske dogodovitine i pokusava smjestiti svoje
vlastite tradicionalne vjerske i kulturne navike na neku marginu kako bi bio prihvacen
u novoj ¢eskoj sredini. Zanimljiva, StaviSe groteskna etida, Teskeredzi¢ev stand-up
prvijenac je pokusaj da se Cehu objasni bosanki ¢eif i razne vrste ispijanja kafe. Uz
svoje stand-up nastupe Teskeredzi¢ je Cesto osmisljavao i cjelovecernje balkanske
programe, gdje su nastupali sa svojim Zivotnim pri¢ama i drugi ,,Jugosloveni* koji
zive u Ceskoj. Dramaturgiju i reZiju potpisuje Barbora Johansson*, koja je radila i
promo video L ’Etrangerza drugi dio Teskeredzi¢eve stand-up komedije. S autorskim
pozoristem Zlatka Teskere se i zatvara scensko predstavljanje bosanskohercegovackih
drama i adaptacija na ¢eskoj sceni u pandemijskoj 2020/2021. sezoni, ali njihov Zivot
se nastavlja novim prevodima.

BOSNIAN DRAMA ON THE CZECH SCENE

Summary:

The Bosnian-Herzegovinian drama was occasionally performed on the Czechoslovak and Czech stages.
The plots were not systematically translated, nor cultural-artistic contacts were planned, especially when
it came to the twentieth century. With the arrival of students in the Czech Republic in the last two
decades, systematic translation began, various stage readings were organized and Bosnian-Herzegovinian
literature, including drama, began to be published. In the history of Czech theater, Ahmed Muradbegovi¢
was the first Bosnian dramatic who was tagged in Czechoslovakia, while the audience could also read
contemporary playwrights, which were either published (BaSovi¢, ImSirevic) or represented by theater
agencies (Bukvi¢, Karahasan, Milenié, Sljivar). Text adaptations of Bosnian authors, dramalets,
performances, and various stage events are presented and held in the Czech Republic thanks to the

Bosnian community in Prague.

Keywords: Bosnian-Herzegovinian drama; Czech Republic; stage reading; site-specific; performance;

theatrical adaptation; Ahmed Muradbegovi¢; Almir Basovi¢; Almir ImSirevic

